
Nunatsinni aatsitassarsiornermi uranimik aatsitassallu allanik ulorianartunik
qinngornertalinnik saniatigut tamakkiisumilluunniit
pilaasoqarsinnaalissanersoq pillugu innuttaasunik taasititsisoqgarnissaanik
siunnersuut, taasititsinissarlu sioqqullugu inuit ilisimasanik
tamakkiinerusunik tunngavisseqqullugit arlaannaannut
attuumassuteqanngitsumik suliamillu ilisimasaqgarnermik
illuinnaasiunngittumillu tunngaveqartumik paasititsiniaanerit
aallarteqqullugit Naalakkersuisut peqquneqarnissaat pillugu Inatsisartut
aalajangiiffigisassaattut siunnersuut.

(Inatsisartunut Inuit Atagatigiit ilaasortaatitaat)

Narsap akinnguani tuttuuteqarfik ersiinnarpoq. Narsami aamma Narsap akinnguani
savaateqarfiit ersiinnarput. Narsap aamma akinnguani naatsitanik naatsitsiviit
ersiinnarput. Aalisartoqgarfissuusarlunilu aamma illogarfik aalisarnermik annikitsumik
inuussutissarsiorfiusarpoq. Kangerlunni inuussutissarsiuterpassuit ingerlapput. Inuit
ulapputtut savaatillit nunaatillit naatitsisullu inuussutissarsiorput, ukiorpassuarni suli
ingerlajuartussatut naatsorsuutigaagut. Taakkuali Uran-imik piiaanerup
piuneerutivissinnaavai.

Tupinnartuliaanngilag tggavanimiut inuppassuummata puinnarlutik kuummi
imersinnaarusuttut. Tupinnartuunngilaq inuit puinnarlutik nuniassinnaarusummata.
Ilami avatangiisegarusupput peqginnartumik, mingutsitaanngitsumik, siunissamilu
piujuartikkumasaminnik nunamik atuerusupput. Nunatsinni inuuniarsimasugut
siuaasatsinnik kingornussaq anersaaq tamanna ullumikkut sumut pisimanerpa? Sooq
apeqqutilluunniit taamaattut oqallisiginaveersaalersimavagut?

Immitsinnut tusarnaarsinnaanerulerniarta, inogatinut naalaarsinnaaneq
navianartortaganngilaq. Innuttaasut taasitinneqgarnissaanni apeqgummi aamma
tamanna atuuppoq. Soorlu aamma nunat inoqgaavisa pisinnaatitaaffii pillugit
naalagaaffiit peqgatigiit nalunaarutaanni, imm. 29 imatut oqaasertagartoq:

“1. Nunat inogaavisa pisinnaatitaaffigaat avatangiisit allanngutsaaliornissaannut
illersornissaannullu nunamillu imaluunniit nunat najugarisamik isumalluutimillu
kingornussisinnaanissaq. Naalagaaffiit pisussaapput taamatut allanngutsaaliuinermut



illersuinermullu, immikkoortitsinertaganngitsumik nanat inogqaavinut ikiorsiinermik
pilersaarutit pilersissallugit atortissallugillu.

2. Naalagaaffiit pisussaapput sukumiisumik iliuuseqgassallutik qulakkeerniarlugu
atortussiat navianaatillit inissisimatinnissaat imaluunniit togqorsimanissaat
pissanngitsoq nunani imaluunniit nunat inoqgaavisa najugaqarfiini taakkua
kiffaanngissuseqgartumik, sioqqutsisumik paasinnittumik akuersisimatinnagit.”

3. Naalagaaffiit aamma pisussaapput pisariaqarfiisigut qularnaassallugu, nunat
inoggaavisa atortussianit tamakkuninnga sunnernegarsimasut peqginnerat
iluarsiiviginiarlugu nakkutilliinermut, ataavartitsinermut iluarseeqqinnermullu suliniutit
inuiannit eqqgornegarsimasunit pilersaarusiorneqgartut atortinneqartullu, naleqquttumik
atortinneqarnissaat.”

Nunatta inui, nunat inoqgaavisa pisinnaatitaaffii pillugit aalajangersakkatigut
illersugaapput. Aalajangersakkatigullu illersugaavugut qulaatiinnarluta
aalajangersaasoqalissagaluarpat illersorneqaatigisassatsinnik, aamma
aatsitassarsiorneq tunngavigalugu suliniutit pinegartillugit.

Tunngaviit sagqummiussagut aallaavigalugit Inuit Atagatigiit isumagarpugut
inuiagatigiit nunatsinniittut ganoq isumagarnerat soqutiginagu
naalakkersuisuusinnaasorisut kukkussutegassasut. Aalajangersakkallu arlalippassuit
tunngavigalugit qulaaniit aqutsiniarnerat akisoorujussuanngorsinnaasoq.

Oqallitsitsinaveersaarneq, inuiagatittalu siogqutsisumik attuumassuteqganngitsumillu
paasititsiniaaffigineqannginnerat uppernarsaatissaapput, ukiuni arlalinni Uran pillugu
Naalakkersuisut suliniutegaramik suliaqg "isertuunneqartutulluunniit”
ogaatigineqarsinnaasumik ingerlammassuk. Uran-imik piiaanissamik siunertallit
ingerlatseqatigiiffiit Naalakkersuisuniit pingaarnertut illersugaasutut misinnarput.
Nunatta inui Naalakkersuisut isumaanniit allaanerusumik isumallit pingaannginnertut
inissisimatinnegarnerat miserratiginegarsinnaanngilag. Tamanna
akuerinegarsinnaanngilluinnartoq Inuit Ataqatigiit isumaqgarpugut.

Ogartussaagataaneq (tassa Demokrati) tassaagajuppoq eqqortumik
aalajangiinissamut kigaagineqgarsinnaasoq. Kisermaassillunilu aqutsinerup
allaanerussutigaa sukkanerpaamik isummipallannikkut kukkusumik aalajangersaaneq
ilisarnaatigikkajummassuk. Ogartussaagataanerup ilisarnaatiginiartussaavaa,
imatuunngitsoq,- amerlanerussuteqaraanni tassaasoq ilumuussusermut takussutissaq.
Imaattariagarsorinarpoq, kikkut tamarmik inissaqartillugit naalakkersuinikkut
aqutseriaaseqgarneq.

Amerlanerussuteqgarnermi imatut atornegartutut assersuunnegarsinnaavoq, tassalu,
amaqqut pingasut, savarlu ataaseq - aaliangiiniarsarissasut unnugu sumik
nerinissaminnik, tamannalu pillugu taasillutik. Soorunami
amerlanersussuteqgartutajugaassapput, tamannli isumaganngilag eqqortumik
aalajngiisimassasut. Ullumikkut nunatsinni naalakkersuinikkut suliallit



oqartussaaqataanermik paasinninnertik nassuiaraangassuk ganoq
oqartussaaqatigiinnerup torrallataatigineranik paatsuuisimaneq arajutsisassaaneq
ajorpoq. Amerlanerussutegarneq najummisuliullugu ogartussaagataaneq
napatissallugu amigarujussuarpogq, inuillu ilarpassui nunatsinni inissaqanngitsutut
misigisimatillugit.

Aap, Inuit Atagatigiit aalajangiusimavarput nunatta inui Uran pillugu
taasitinneqgassasut. Inuit Atagatigiit isumagarpugut Narsami innuttaasut
garsutiinnarneqarsinnaanngitsut tusaaniarneqgartariagartullu. Inuit Atagatigiit
isumaqgarpugut inuk ginigaaguni imaanngitsoq gaffattoq, aamma
isumagatiginngisaminut sullissisussaavoq. Tamattami nunagaarput, aamma tamatta
isummerfigisassaraarput. Inuit Atagatigiit Kattuffiat pilersinnegarmalli inuit
ikinnerussutegartut tusaaniarneqarnissaannik, inuillu pisinnaatsitaaffiinik
gitiutitagarnerput ullumikkumut attapparput.

Attattuarsimavarpullu inuit nunatta avataaneersut aningaasaatilissuit
isumalluartinniarsaraluta pimmatigigaluarmatigulluunniit kinaassuserput, immitsinnut
nunaqgatitsinnullu tunulliussisimanngilagut. Massakkullu amerlanerussuteqgartut
tunulliussimanngilagut, ataqqillugit suliaat pillugit saaffigiuarsimavagut,
siunnersuuteqarfigisarpagut, isumaanillu tusarnaarlutalu apeqqusiisarsimalluta. Naak
suleqatiginiakkavut ogallinnissaq tunuinnarlugu,
paaseqatigiiffissarsiornertaganngitsumik suleriaaseqalersimagaluartut suli
isummatigut naapiffissarsiorneq ingerlapparput. Soorunami neriuppugut immitsinnut
tusarnaarsinnaassasugut.

Aatsitassanik ulorianartunik ginngornitalinnik piiaasoqalissagaluarpat, innutaasunik
taasititsisogarnissaanik siunnersuut, taasititsinissarlu siogqullugu inuit ilisimasanik
tamakkiinerusunik tunngavisseqqullugit, arlaannaanulluunniit
attuumassuteqganngitsumik, sulianillu ilisimasagarnermik tunngavilimmik,
minnerunngutsumillu illuinnaasiunngitsumik tunngaveqgartumik paasititsiniaanerit
aallartinnegarnissaat Naalakkersuisut isumagissappassuk
tupinnartortassaqartinngilarput. Inuit Atagatigiinnut aammalumi inuppassuarnut
tupinnarnerussaaq tamanna pinaveersaartinneqassappat.

Taamatut oqgaaseqarluta siunnersuut Inatsisit atortinnegarnerannut
ataatsimiititaliamut ingerlateqqipparput. Tassani suliassaq pingaarutilik,
inuiagatigiinnut ogartussaassusermik akisussaasuseqgartumillu sullissinermik
qulakkeerinnittsogarnissaa siunertaralugu suliassap aallarnisarneqarnissaa
kissaatigaarput. Neriulluta siunnersuut kiisami katersuuffiulluarluni Inatsisartuniit
ilalersornegassasoq.



